
PROSPEKT

ZATVORENOG INVESTICIJSKOG FONDA SA JAVNOM PONUDOM

„NAPRIJED“ d.d. Sarajevo

Sarajevo, Juni 2009. godine

Na osnovu člana 100. Zakona o investicijskim fondovima („Službene novine Federacije Bosne i Hercegovine, broj 85/08), Zatvoreni investicijski fond sa javnom ponudom „NAPRIJED“ d.d. Sarajevo objavljuje

PROSPEKT 
ZATVORENOG INVESTICIJSKOG FONDA SA JAVNOM PONUDOM

„NAPRIJED“ d.d. SARAJEVO

Prospekt sadrži sve bitne podatke potrebne potencijalnim ulagačima u dionice Zatvorenog investicijskog fonda sa javnom ponudom „NAPRIJED“ d.d. Sarajevo, skraćeno ZIF „NAPRIJED“ d.d. Sarajevo, (u daljem tekstu Investicijski fond). Prije odluke o ulaganju svaki ulagač bi trebao pročitati Prospekt i Statut kako bi se upoznao s vrstom ulaganja i rizicima koje nosi.

PODACI O FONDU

1. Naziv, odnosno firma Investicijskog fonda, naznaka vrste Investicijskog fonda, imena i kratka biografija članova Nadzornog odbora
Puni naziv Investicijskog fonda je Zatvoreni investicijski fond sa javnom ponudom „NAPRIJED“ d.d. Sarajevo.

Skraćeni naziv je ZIF „NAPRIJED“ d.d. Sarajevo, sa sjedištem u Sarajevu ul. Zmaja od Bosne broj 50.

Članovi Nadzornog odbora Fonda su:

Predsjednik: Mirza Šišić

Članovi: Hasan Bećirović i Ćamil Katović

Kratka biografija članova Nadzornog odbora

Mirza Šišić, diplomirani ekonomista sa 23 godine radnog iskustva. Po završetku studija od 1986-1992. godine radio je u firmi UNIMONT d.d. Sarajevo, od 1992-1996. godine, pripadnik Armije BiH, od 1996-1999. godine, inženjer razvoja i implementacije programskih paketa u firmi POINT d.o.o. Sarajevo, od 1999-2008. godine šef finansija u MIMS d.o.o. Sarajevo, od 2008. god. do danas šef IT sektora firme KLAS d.d. Sarajevo. 

Hasan Bećirović, diplomirani ekonomista sa 35 godina radnog iskustva. Po završetku studija radio na sljedećim poslovima: šef računovodstva i rukovodilac finansija u rudniku Banovići, direktor R.O „Helios“, Banovići, direktor Interne banke SOUR „Umel“, Tuzla,  član Poslovnog odbora za ekonomske poslove SOUR-a “Umel” Tuzla, direktor Rudnika Banovići, direktor direkcije za obnovu i razvoj Tuzla, Ministar energije, rudarstva i industrije u Vladi FBiH, Poslanik u Predstavničkom domu Parlamenta FBiH, direktor „Vegafruit“ Doboj Istok, te savjetnik Nadzornog odbora Sarajevske pivare d.d. Sarajevo, gdje je i danas zaposlen.

Ćamil Katović, diplomirani ekonomista sa 33 godine radnog iskustva. Po završetku studija radni odnos je zasnovao u firmi FAMOS Sarajevo i do sada je obavljao sljedeće poslove: rukovodilac ekonomike preduzeća, rukovodilac komercijale, rukovodilac ekonomsko – finansijskog sektora, direktor zajedničkih poslova (radne zajednice), član poslovodnog odbora za ekonomsko finansijska pitanja, direktor finansija FAMOS-a  Sarajevo, pomoćnik generalnog direktora FAMOS HOLDING-a za ekonomsko finansijske poslove, generalni direktor FAMOS HOLDING-a gdje i sada obavlja tu funkciju.
2. Datum osnivanja Investicijskog fonda i vrijeme trajanja Investicijskog fonda

Investicijski fond je osnovan usvajanjem statuta dana 17.08.2000. godine.

Vrijeme trajanja Investicijskog fonda nije ograničeno.

3. Mjesto gdje je moguće dobiti finansijske izvještaje, statut, prospekt ili dodatne informacije o Investicijskom fondu

U ime i za račun Investicijskog fonda Društvo za upravljanje će objavljivati finansijske izvještaje u jednim dnevnim novinama dostupnim na području Federacije Bosne i Hercegovine, u rokovima i na način propisan Zakonom, a biće dostupni svakom dioničaru na web stranici Društva www.naprijedinvest.ba. Svaki dioničar može dobiti polugodišnji i godišnji izvještaj, statut, prospekt i dodatne informacije o Investicijskom fondu na adresi sjedišta Investicijskog fonda u Sarajevu, ulica Zmaja od Bosne broj 50.
4. Osnovni kapital Investicijskog fonda

Osnovni kapital Investicijskog fonda iznosi 87.639.439,50 KM (slovima: osamdesetsedammilionašeststotinatridesetdevethiljadačetiristotinetridesetdevetkonvertibilnihmaraka i 50/100) i podjeljen je na 4.076.253 redovnih dionica nominalne vrijednosti 21,50 konvertibilnih maraka.

5. Ime odnosno firma revizora i drugih davalaca usluga Investicijskom fondu

Reviziju finansijskih izvještaja  Investicijskog fonda obavlja Re opinion društvo za reviziju d.o.o.Sarajevo sa sjedištem u Sarajevu ul. Grbavička 4/IV.

Poslove depozitara vrši “Volksbank BH” d.d. Sarajevo , sa sjedištem u Sarajevu ulica Fra Anđela Zvizdovića br.1., gdje je  i sjedište Uprave.

6. Prava iz dionica Investicijskog fonda

Dioničari Investicijskog fonda imaju sljedeća prava:

· pravo na odlučivanje i glasanje na Skupštini Investicijskog fonda,
· pravo na obaviještenost putem godišnjih izvještaja Investicijskog fonda,
· pravo na dividendu u skladu sa odlukama Skupštine Investicijskog fonda,
· pravo na isplatu dijela ostatka likvidacijske, odnosno stečajne mase srazmjerno udjelu u temeljnom kapitalu Investicijskog fonda.
Svaka dionica daje pravo na jedan glas u Skupštini Investicijskog fonda. Dioničar može opunomoćiti drugu punoljetnu osobu  da glasa u njegovo ime na Skupštini Investicijskog fonda.
Dioničar ima pravo biti obaviješten putem godišnjih izvještaja Investicijskog fonda o radu Investicijskog fonda. Društvo javno objavljuje izvještaje Investicijskog fonda u jednom dnevnom glasilu, te na web stranici na adresi www.naprijedinvest.ba. Na zahtjev dioničara Društvo je obavezno dostaviti zadnji pisani izvještaj, na trošak dioničara.

Dioničari imaju pravo na isplatu dividende, ako Skupština Investicijskog fonda  na prijedlog Nadzornog odbora Investicijskog fonda donese odluku o isplati. Skupština može donijeti odluku o isplati dividende nakon što se usvoji revidirani godišnji finansijski izvještaj. 

U slučaju da Investicijski fond provede postupak likvidacije, po namirenju svih obaveza  u Investicijskom fondu likvidacijskom postupku, dioničari Investicijskog fonda imaju pravo na isplatu srazmjernog dijela ostatka likvidacijske mase u srazmjeru svojih dionica u odnosu na ukupni broj dionica.

7. Likvidacija Fonda

Ukoliko  vrijednost imovine Fonda padne ispod 1.000.000,00 KM Fond mora biti likvidiran ili pripojen nekom drugom investicijskom fondu.

Likvidacija Fonda provodi se u skladu sa odredbama Zakona o privrednim društvima  i Zakona o likvidaciji. 

8. Informacije o berzi

Dionice Investicijskog fonda su uvrštene na kotaciju na Sarajevskoj berzi-burzi.

9. Vrsta imovine u koju je dozvoljeno ulaganje

 Investicijski fond će ulagati sredstva u sljedeće vrste imovine:

1. vrijednosne papire,

2.udjele ili dionice investicijskih fondova,

3. instrumente tržišta novca,

4. depozite kod ovlaštenih banaka u Bosni i Hercegovini li državi članici, ili nekoj drugoj državi,koji dospjevaju u roku ne dužem od godinu dana i koji se mogu u svakom trenutku razročiti.

5.opcijske i terminske poslove i druge instrumente i tehnike, ali samo u svrhu osiguranja potraživanja i imovine Investicijskog fonda, pri čemu se moraju uvažavati načela sigurnosti, profitabilnosti, likvidnosti i disperzije rizika.

10. Opis investicijskih ciljeva Investicijskog fonda i ciljane strukture portfolija, način ostvarivanja ciljeva  Investicijskog fonda i rizika povezanih sa ulaganjima i strukturom Investicijskog fonda i Investicijska politika
Osnovni cilj Fonda je ostvarivanje porasta vrijednosti imovine porastom cijena vrijednosnih papira koje će držati u svom portfoliju, te ostvarivanje prihoda za portfolio od kamata na obveznice i novčane depozite na tržištu novca, te prihode od dividendi. Cilj je pozicioniranje ZIF-a „NAPRIJED“ kao  Fonda koji ulagačima omogućava više prinose i to kroz rast tržišne cijene dionica Fonda kao posljedice povećanja vrijednosti imovine u portfoliju, te kroz isplatu dividende.

Navedeni ciljevi će se ostvarivati investicionom politikom Fonda. 

Investiciona politika Fonda je zbir različitih ekonomskih, investicionih i administrativnih odluka i mjera, koje Društvo preduzima u cilju povećanja ukupnog prinosa u korist dioničara Fonda, a u skladu sa načelima:

· sigurnosti imovine fonda (u strukturi portfolija fonda nalaze se vrijednosni papiri emitenata sa odgovarajućim rejtingom); 

· diversifikacija portfolija (u strukturi portfolija fonda nalaze se vrijednosni papiri koji se razlikuju prema vrsti i emitentima) i 

· održavanja odgovarajuće likvidnosti (u strukturi portfolija fonda nalaze se vrijednosni papiri koje je moguće u relativno kratkom roku kupiti i prodati po relativno ujednačenoj i stabilnoj cijeni). 

Okvir za realizaciju investicione politike jeste struktura ulaganja, koja podrazumijeva da se imovina  Fonda može ulagati u:

· vlasničke vrijednosne papire kojima se trguje na berzama u Bosni i Hercegovini i inostranstvu, bez ograničenja;

· dužničke vrijednosne papire kojima se trguje na berzama u Bosni i Hercegovini i inostranstvu, do 30% imovine fonda;

· dionice i udjele investicijskih fondova u Bosni i Hercegovini i inostranstvu do 25% imovine fonda, pod uslovom da pokazatelj ukupnih troškova u tim fondovima ne prelazi 3,5%

· kratkoročne vrijednosne papire i instrumente tržišta novca u Bosni i Hercegovini i inostranstvu do 20% imovine Fonda, 

· depozite kod ovlaštenih banaka u Bosni i Hercegovini ili državi članici Evropske unije, ili nekoj drugoj državi pod uslovom da podliježu nadzoru i ograničenjima koja će Komisija u smislu sigurnosti investitora smatrati jednakim onim u Federaciji, koji dospijevaju u roku koji ne može biti duži od godinu dana i koji se mogu u svakom trenutku razročiti, do 10% imovine fonda

· opcijske i terminske poslove isključivo u svrhu osiguranja potraživanja i zaštite imovine Fonda.

Navedena investiciona politika, odnosno struktura ulaganja definišu Fond kao mješoviti, pretežno dionički Fond.

Na ulaganje imovine Fonda primjenjuju se sljedeća ograničenja:  

a)    najviše 15% netovrijednosti imovine Fonda može biti uloženo u vrijednosne papire ili instrumente tržišta novca jednog emitenta, uz izuzetak da u vrijednosne papire ili instrumente tržišta novca čiji je emitent ili za koje garantuje Federacija, Republika Srpska, Bosna i Hercegovina, ili jedinica lokalne samouprave Federacije, Republike Srpske, država članica ili jedinica lokalne uprave države članice Evropske unije, može se ulagati do 30% imovine fonda pod uslovom da se imovina fonda sastoji od najmanje šest različitih vrijednosnih papira ili instrumenata tržišta novca,  

b)    najviše 20% netovrijednosti imovine fonda može biti uloženo u vrijednosne papire ili instrumente tržišta novca čiji su emitenti lica koja čine grupu povezanih društava, u smislu Zakona o investicijskim fondovima i zakona kojim se regulira emisija i promet vrijednosnih papira. Povezana društva u skladu sa Zakonom i zakonom kojim se regulira emisija i promet vrijednosnih papira smatraju se jednim emitentom u smislu ograničenja iz ovog člana,  

c)    ograničenja iz tačke a) ovog člana ne odnose se na:  

1)    depozite,  

2)    finansijske derivate kojima se trguje na drugim organiziranim tržištima (OTC),  

d)    najviše 20% netovrijednosti imovine može se položiti kao depozit u istu ovlaštenu banku u Bosni i Hercegovini ili državi članici, ili nekoj drugoj državi pod uslovom da podliježu nadzoru i ograničenjima koja će Komisija u smislu sigurnosti investitora smatrati jednakim onim u Federaciji.  Rok dospijeća depozita ne može biti duži od godinu dana i isti se mogu u svakom trenutku razročiti,  

e)    izloženost prema jednom licu na osnovu finansijskih derivata ugovorenih sa tim licem na drugom organiziranom tržištu (OTC) ne može biti veća od:  

1)    10% netovrijednosti imovine fonda, ako se radi o banci iz tačke d) ovog člana,  

2)    5% netovrijednosti imovine fonda, ako se radi o nekom drugom pravnom licu,  

f)    ukupna vrijednost ulaganja u vrijednosne papire ili instrumente tržišta novca čiji je emitent isto lice i vrijednosti depozita položenih kod tog lica i izloženosti na osnovu finansijskih derivata kojim se trguje na drugom organiziranom tržištu (OTC), ugovorenih sa tim licem, ne može preći 20% netovrijednosti imovine fonda,  

g)    najviše 20% netovrijednosti imovine Fonda može biti uloženo u udjele ili dionice jednog investicijskog fonda, uz uslov da najviše 30% imovine Fonda može biti uloženo u fondove, osim u fondove osnovane na osnovu odobrenja nadležnog tijela države članice Evropske unije, koji posluju u skladu sa odredbama Zakona koje uređuju poslovanje otvorenih investicijskih fondova sa javnom ponudom, a najviše 10% imovine Fonda može biti uloženo u fondove sa zatvorenom ponudom,  

h)    ulaganje u udjele ili dionice investicijskih fondova ne može preći 25% netovrijednosti imovine pojedinog fonda u koji se ulaže,  

i)    ako se imovina Fonda ulaže u udjele ili dionice investicijskih fondova kojim direktno ili indirektno upravlja isto društvo za upravljanje, ili kojim upravlja drugo društvo sa kojim je to društvo povezano zajedničkom upravom ili kontrolom, ili direktnim ili indirektnim vlasničkim udjelom - na takva se ulaganja Fondu ne može naplatiti ulazna ili izlazna naknada,  

j)    Fond u svom vlasništvu ne može imati više od 25% dionica sa pravom glasa jednog emitenta ili vrijednosnih papira iz iste emisije obveznica,  

k)    ukupna izloženost Fonda prema finansijskim derivatima ne može biti veća od 10% netovrijednosti imovine Fonda,  

m)    ne mogu se vršiti ulaganja u društva sa ograničenom odgovornošću, kao ni u vrijednosne papire koji nisu slobodno prenosivi. 
Rizici koji proizlaze iz ulaganja u dionice Fonda, a povezani su  s ulaganjima i strukturom imovine Fonda su:

· Tržišni rizik, koji predstavlja vjerovatnoću nastanka negativnih efekata na vrijednost imovine Fonda usljed promjena na tržištu i posebno obuhvata sljedeće rizike:

a. nestabilnost tržišta kapitala 

b. rizik promjene kamatnih stopa

c. rizik promjena cijena vrijednosnih papira

d. valutni rizik

e. rizik promjena poreznog sistema i pravnog okvira

· Operativni rizik, koji predstavlja vjerovatnoću nastanka negativnih efekata na poslovni i finansijski položaj Fonda, i to usljed:

a. propusta u radu zaposlenih

b. neodgovarajućih unutrašnjih procedura i procesa

c. neadekvatnog upravljanja informacionim sistemom

d. nepredvidivih eksternih događaja

· Rizik likvidnosti predstavlja vjerovatnoću nastanka negativnih efekata na sposobnost Društva i Fonda da ispunjava svoje dospjele obaveze.

· Rizik usklađenosti poslovanja Društva sa propisima predstavlja vjerovatnoću nastanka negativnih efekata na položaj Fonda zbog nepridržavanja zakona, pravila i propisa iz oblasti investicionih fondova i svih ostalih oblasti u vezi sa poslovanjem Društva i Fonda.

Društvo će uspostaviti odgovarajuću politiku upravljanja rizicima, kao i procese i procedure za njihovo identifikovanje, mjerenje i kontrolu. 

Društvo nije u mogućnosti uticati na tržišni rizik, ali je dužno smanjiti izloženost imovine fonda pomenutim rizicima poštujući ograničenja ulaganja sredstava  fonda u pojedine oblike imovine, politikom diverzifikacije  portfelja i disperzijom rizika u skladu sa Zakonom, Statutom i Prospektom  fonda.

11. Izjava o dopuštenosti ulaganja u terminske i opcijske ugovore

Društvo smije sredstva Investicijskog fonda ulagati u terminske i opcijske ugovore isključivo sa ciljem zaštite imovine Investicijskog fonda. Uticaj takvih ulaganja očituje se kroz smanjenje rizičnosti Investicijskog fonda.

12. Naznaka država, jedinica lokalne samouprave ili međunarodnih organizacija u čije se vrijednosne papire i instrumente tržišta novca može ulagati više od 35% imovine  Fonda.
U vrijednosne papire i instrumente tržišta novca čiji je emitent ili za koje garantuje Federacija, Republika Srpska, Bosna i Hercegovina, ili jedinica lokalne samouprave Federacije, Republike Srpske, država članica ili jedinica lokalne uprave države članice, država koja nije članica Evropske unije ili međunarodna javna organizacija u kojoj su članovi jedna ili više država članica, može se ulagati bez ograničenja pod uvjetima propisanim članom 76. Zakona

13. Način i vrijeme izračuna vrijednosti imovine Investicijskog fonda
Neto vrijednost imovine zatvorenog investicijskog fonda jest vrijednost imovine Investicijskog fonda (ulaganja uvećana za kratkoročnu imovinu) umanjena za obaveze.

Neto vrijednost imovine po dionici Investicijskog fonda jest neto vrijednost imovine Investicijskog fonda srazmjerno raspoređena na svaku izdanu dionicu Investicijskog fonda u trenutku izračuna neto vrijednosti imovine Investicijskog fond.

Vrijednost imovine Investicijskog fonda izračunava Društvo, jednom mjesečno, u skladu sa zakonskim odredbama.

14. Iznos, vrsta i granice troškova koje mogu teretiti Investicijski fond
Društvo će na ime naknade za upravljanje, zaračunavati Fondu naknadu u visini od 2,49% prosječne godišnje neto vrijednosti imovine Fonda a kao godišnji trošak može se odbiti od imovine Fonda i obračunava se prilikom obračuna neto vrijednosti imovine Fonda.
Pored naknade za upravljanje, iz imovine Fonda  mogu se  plaćati isključivo sljedeći troškovi:  

a)    naknada banci depozitaru,  

b)    naknade i troškovi članova Nadzornog odbora Fonda. 

c)   naknade i troškovi direktora Fonda koji obuhvataju: neto plaću, regres za korišćenje godišnjeg odmora, uvećanje plaće za svaku godinu penzijskog staža, godišnju nagradu, dnevnice, pravo na povrat stvarno dokumentovanih troškova koji se odnose na putne troškove, troškove edukacije, telefona, reprezentacije i osiguranja za slučaj smrti odnosno invalidnosti, kupovinu stručne literature i naknade za korišćenje vlastitog automobila u službene svrhe. Iznos, visinu i ograničenja pojedinih troškova odredit će Nadzorni odbor Ugovorom o ovlašćenjima, pravima i obavezama direktora.

d)    troškovi, provizije ili takse neposredno povezane sa sticanjem ili prodajom imovine Fonda, 

e)    naknada i troškovi Registra vrijednosnih papira u Federaciji BiH,  

f)    računovodstveni, revizorski i advokatski troškovi nastali u poslovanju Fonda,  

g)    troškovi izrade, štampanja i poštarine vezani uz objavu i dostavu izvještaja koji se prema Zakonu podnose dioničarima,  

h)    troškovi održavanja redovne skupštine, osim u slučaju vanredne skupštine koju sazove Društvo za upravljanje, u kom slučaju te troškove snosi Društvo,  

i)    sve propisane naknade koje se plaćaju Komisiji,  

j)    troškovi uvrštenja na berzu ili drugo uređeno javno tržište,  

k)   porezi koje je Fond dužan platiti na osnovu zakona koji reguliraju materiju oporezivanja,  

l)    troškovi oglašavanja u skladu sa Zakonom i  

m)  ostale naknade određene posebnim zakonima.  

Troškovi će se zaračunavati imovini Fonda u stvarnim iznosima.
Ukupni troškovi Fonda ne mogu biti veći od 3,5% prosječne godišnje neto vrijednosti imovine Fonda. Sve troškove koji pređu dopušteni iznos od 3,5% u jednoj godini snosi Društvo za upravljanje.

Ukupan iznos svih troškova  koji se knjiže na teret Fonda iskazuju se kao pokazatelj ukupnih troškova a izračunava se na sljedeći način:


[image: image2]Pokazatelj ukupnih troškova mora se objaviti u revidiranom  godišnjem izvještaju Fonda.

15. Politika isplate dividende

Skupština Fonda može donijeti odluku o isplati dividende kada, prema finansijskim izvještajima Fonda i izvještajima vanjskog revizora i Odbora za reviziju, Fond ima dobit ostvarenu u periodu na koji se odnose finansijski izvještaji i/ili zadržanu iz ranijih godina, nema nepokrivenog gubitka iz perioda na koji je odnose finansijski izvještaji, niti iz ranijih godina, ima fond rezervi najmanje u iznosu iz člana 35. stav (1) Statuta, sposobno je da izvršava obaveze iz poslovanja i tržišna vrijednost njegove imovine je najmanje jednaka iznosu njegovih ukupnih godišnjih obaveza.

(4) Dividende se isplaćuju dioničarima koji su bili na listi dioničara na dan donošenja odluke o isplati dividende, srazmjerno nominalnoj vrijednosti pripadajućih dionica, a za dionice koje nisu u cjelini uplaćene, ako takve postoje, srazmjerno izvršenim uplatama i vremenu od dana uplate do kraja poslovne godine za koju se dividenda isplaćuje.

16. Porezni propisi

Imovina Investicijskog fonda biće terećena za sve porezne obaveze koje su propisane pozitivnim zakonskim propisima Bosne i Hercegovine odnosno Federacije Bosne i Hercegovine.

17. Historijski prinos Fonda i profil tipičnog investitora kome je fond namijenjen

ZIF Naprijed je relativno rizičan fond namijenjen investitorima kojima odgovara investiciona politika orijentisana ka dionicama na tržištima u razvoju i koji su spremni prihvatiti prosječan tržišni rizik regije.
Historijski podaci o kretanju prinosa se prikazani u narednoj tabeli:

	Godina
	2002
	2003
	2004
	2005
	2006
	2007
	2008

	Prosj. trž. cijena
	3,18
	3,87
	6,59
	10,54
	10,49
	17,41
	9,93

	Godišnji prinos
	 
	21,60%
	70,38%
	59,97%
	-0,44%
	65,95%
	-42,96%

	
	
	
	
	
	
	
	

	Prosječan godišnji prinos za period 2002-2008
	 
	 
	 
	29,08%


18. Trajanje poslovne godine

Poslovna godina je kalendarska godine koja počinje 1. januara a završava 31. decembra.

II Društvo za upravljanje fondom

Društvo za upravljanje posluje pod firmom:

„NAPRIJED INVEST“ društvo za upravljanje fondovima d.o.o. Sarajevo,  sa sjedištem u Sarajevu ul. Zmaja od Bosne broj 50. (u daljem tekstu:Društvo za upravljanje)

Sjedište Društva za upravljanje je i mjesto uprave.

Osnovni kapital Društva za upravljanje iznosi 1.000.000,00 (jedanmilionkonvertibilnihmaraka i 00/100).

MIMS d.o.o. Sarajevo je vlasnik  udjela od 1.000.000,00 (jedanmilionkonvertibilnihmaraka i 00/100) ili 100% od ukupnog osnovnog kapitala Društva.

Rješenjem Komisije za vrijednosne papire u F BiH broj:03-19-34/00 od 10.08.2000. godine data je dozvola za osnivanje Društva za upravljanje fondovima.

Društvo za upravljanje fondovima registrovano je kod Kantonalnog suda  u Sarajevu pod brojem UF/I-4265/00 od 26.07.2000. god. i reg brojem 1-22546.

Uprava  i Nadzorni odbor Društva

Upravu Društva za upravljanje čine:

 Edib Bašić, direktor  i Midhat Pašić, izvršni direktor.

Edib Bašić, direktor, rođen 15.12.1958. godine, diplomirani ekonomist sa 26 godina radnog  iskustva. Po završetku školovanja radio je u slijedećim društvima, odnosno institucijama: Poljoprema Sarajevo - 5 godina od poslova plana i analize do direktora sektora marketing, Hidrogradnja Sarajevo, Predstavništvo Baghdad, Iraq – 3 godine na komercijalnim poslovima, General market Sarajevo, JP PTT Bosne i Hercegovine, Sarajevo - 3 godine na poslovima direktora sektora za međunarodne odnose, Federalna agencija za privatizaciju, Sarajevo,– 2 godine na poslovima pomoćnika direktora, Komisija za vrijednosne papire Federacije Bosne i Hercegovine - 5 godina vršio funkciju predsjednika Komisije, Deloitte Sarajevo (članica Deloitte Touche Tohmatsu) – 3 godine na poslovima direktora sektora finansijskog savjetovanja, Klas d.d. Sarajevo – godina dana na poslovima izvršnog direktora za podršku poslovanja. Kao prvi predsjednik Komisije za vrijednosne papire F BiH u njenoj istoriji, rukovodio  institucijom i koordinirao uspostavu tržišta vrijednosnih papira i njegove institucionalne infrastrukture.

Pašić Midhat, izvršni direktor,  rođen je 02.aprila 1953.g. u Rogatici. Osnovno i srednje obrazovanje je završio u Rogatici, a  Ekonomski fakultet u Sarajevu 1976.godine.  Po završetku školovanja radio je u slijedećim društvima: Tehnotrans   Rogatica,  16 godina na poslovima  analitičara ,šef plana i analize,šefa računovodstva, direktora društva, Bosna auto d.d. Sarajevo  u komercijalnom sektoru, godinu dana, RTC  d.d. Sarajevo na poslovima komercijaliste godinu dana, PIF-u „Naprijed“ d.d. Sarajevo jednu godinu  na dužnosti  direktora fonda, DUF Naprijed invest d.o.o. Sarajevo  7 godina na dužnosti direktora društva. Trenutno obavlja poslove izvršnog direktora društva-člana Uprave 

Nadzorni odbor Društva za upravljanje čine: Mirsad  Borišić, predsjednik, i članovi Vahid Pašović i Hilmija Burdžović.


Mirsad Borišić, rođen je 09.12.1960. godine, diplomirani je inžinjer mašinstva sa 21 godinom radnog iskustva.Mašinski fakultet završio je u Sarajevu 1984. godine.Po završetku školovanja radio je u sljedećim društvima: Energoinvest d.d. Sarajevo, na poslovima tehnologa i glavnog inžinjera u razvoju mjerno regulacione opreme, Energokontrol Sarajevo, na mjestu inžinjer projektant i zamjenik direktora za marketing.Od 2000. godine  radi u Dijamant d.o.o. Sarajevo na poslovima rukovodioca komercijalno-tehničkog sektora.

Vahid Pašović, dipl. ecc sa 28 godina radnog iskustva. Po završetku studija radio je na mjestu direktora   Pak Centar Sarajevo,  od 1980-2004. godine,  direktor  DC Konjic,  od 2005-2006. godine, direktor TC Otoka, od 2006-2007.godine, direktor MIMS d.o.o. Sarajevo,  2007-2008.godine trenutno na dužnosti direktora KLAS d.d. Sarajevo.


Hilmija Burdžović, ekonomista. Po završetku studija od 1985-1990. godine obavljao je poslove komercijalnog direktora UPI DC Rajlovac, od 1990-1992. godine, komercijalni direktor Generaltrading Sarajevo, od 1994-1995. godine, šef predstavništva Merhameta u Splitu,od 1996-1998. godine, Trade asistent, Robne kuće Tip Top Tailors Sydney NS Canada, od 1998-2000. godine,Asistent, Key account manager G.F.C. Inc. Mississauga-Toronto, od 2000-2002. Asistent Manager, Robne kuće G.F.C. Inc. Mississauga-Toronto, od 2002-2003 Manager, Robne kuće Grafton-Fraser Inc. Toronto, Toronto, od 2003-2005. Komercijalni direktor, KONZUM d.d. SARAJEVO, 2005-2005. Direktor, ANA-HUP d.o.o. Sarajevo, od 2005-2008. Direktor, Sektor maloprodaje KLAS d.d. SARAJEVO, od 2008. – danas Izvršni direktor za robni promet i marketing KLAS d.d. Sarajevo.
Ograničenja i odgovornost Društva

(1)   Društvo ne može:  

a)    da obavlja djelatnost posredovanja u kupovini i prodaji vrijednosnih papira,  

b)    da otuđuje vrijednosne papire ni bilo kakvu drugu imovinu Fonda, kao ni da je od njega stiče bilo za svoj račun ili za račun povezanih lica,  

c)    da kupuje sredstvima Fonda imovinu koja nije predviđena njegovim statutom i prospektom,  

d)    da obavlja transakcije kojima krši odredbe  Zakona i propise Komisije, uključujući odredbe o ograničenjima ulaganja ,  

e)    da otuđuje imovinu Fonda bez primanja odgovarajuće naknade,  

f)    da stiče ili otuđuje imovinu u ime Fonda  po cijeni nepovoljnijoj od tržišne cijene ili procijenjene vrijednosti predmetne imovine,  

h)    da odobrava zajmove iz imovine Fonda,  

i)    da koristiti imovinu Fonda kao garanciju izvršenja obaveza Društva ili obaveza trećih lica ili kako bi Društvu, njegovim zaposlenicima ili povezanim licima omogućio sklapanje poslova pod povlaštenim uvjetima,  

j)    da preuzima obaveze u vezi sa imovinom koja u trenutku preuzimanja tih obaveza nije vlasništvo Fonda, uz izuzetak transakcija sa vrijednosnim papirima obavljenih na berzi ili drugom uređenom tržištu čija pravila omogućavaju isporuku vrijednosnih papira uz istodobno plaćanje,  

k)    da ulaže imovinu Fonda u vrijednosne papire ili druge finansijske instrumente koje Društvo emituje.  

Fond ne smije biti vlasnik ukupno:  

1)    više od 25% dionica sa pravom glasa jednog emitenta,  

2)    više od 10% dionica bez prava glasa jednog emitenta,  

3)    10% dužničkih vrijednosnih papira emitovanih od jednog emitenta,  

4)    25% udjela pojedinog investicijskog fonda,  

5)    10% instrumenata tržišta novca jednog emitenta uz izuzetak da se ograničenja iz ove alineje ne primjenjuju na dužničke vrijednosne papire i instrumente tržišta novca čiji su emitent Bosna i Hercegovina, Federacija, Republika Srpska, kanton, općina, grad, država članica, jedinica lokalne uprave države članice, država koja nije članice Evropske unije ili međunarodna javna organizacija koja je članica jedne ili više država članica.  

Podaci o banci depozitaru

Poslove depozitara Investicijskog fonda “NAPRIJED” d.d. Sarajevo obavlja  “Volksbank BH” d.d. Sarajevo , sa sjedištem u Sarajevu ulica Fra Anđela Zvizdovića br.1., gdje je  i sjedište Uprave.

Rješenjem Komisije za vrijednosne papire u Federaciji Bosne i Hercegovine  broj: 05/2-19-467/05 od 25.08.2005. godine    odobrava se “Volksbank BH” d.d. Sarajevo da može da obavlja poslove depozitara investicijskih fondova.

	Za DUF „NAPRIJED INVEST“

Direktor

Edib Bašić

Izvršni direktor

Midhat Pašić


	NO  FONDA

Predsjednik

Mirza Šišić

Članovi

Hasan Bećirović

Ćamil Katović




  Ukupni troškovi Fonda iz ovog člana, osim troškova poreza i naknada određenih posebnim zakonom


--------------------------------------------------------------------------------------------------------------------- x 100


                                             Prosječna godišnja neto vrijednost imovine

